
2024−ᒥ ᓇᖕᒥᓂᖃᖅᑎᓄᑦ ᐅᖅᓱᐊᓗᖕᒧᑦ ᐃᑲᔫᑎᑦ 
ᐊᐱᖅᑯᑕᐅᒐᔪᒃᑐᑦ 
 
 

ᓇᓗᓇᐃᖅᑕᐅᔪᑦ 

• ᓄᓇᕗᑦ ᒐᕙᒪᒃᑯᑦ ᐊᑐᐃᓐᓇᐅᑎᑦᑎᕗᑦ ᓄᓇᕗᒻᒥ ᐃᒡᓗᒥᒃ ᓇᖕᒥᓂᖃᖅᑎᓂᒃ ᑮᓇᐅᔭᑎᒍᑦ ᐃᑲᔫᑎᓂᒃ 
ᐊᑕᐅᓯᐊᕐᓗᑎᒃ $1,000−ᒥᑦ ᐊᑭᓖᓗᑎᒃ ᐱᔪᓐᓇᖅᑎᑕᐅᔪᓄᑦ ᓇᖕᒥᓂᓕᖕᓄᑦ. 

• ᓇᖕᒥᓂᖅ ᐃᒡᓗᖃᖅᑏᑦ ᐃᑲᔫᑎᒥᒃ ᐱᓇᔪᒋᐊᖃᖅᐳᑦ. ᐱᓇᔫᑎᑦ ᐊᑐᐃᓐᓇᐅᔪᑦ ᐅᕙᓂ: 

• ᐱᔪᓐᓇᖅᑎᑕᐅᓂᐊᕐᓗᑎᑦ, ᓇᓗᓇᐃᖅᓯᔭᕆᐊᖃᖅᐳᑎᑦ ᐃᒡᓗᒥᒃ ᓇᖕᒥᓂᖃᕐᓂᕐᓂᑦ ᓄᓇᕗᒻᒥ ᐃᒡᓗᒋᓗᒍᓗ 
ᑎᓯᐱᕆ 1, 2023-ᒥ. 

ᑭᓲᖕᒪᑦ 2024 ᓇᖕᒥᓂᖅ ᐃᒡᓗᖃᖅᑐᓄᑦ ᐅᖅᓱᐊᓗᖕᒧᑦ ᐃᑲᔫᑎ? 

2024−ᒥ ᓇᖕᒥᓂᖅ ᐃᒡᓗᖃᖅᑎᓄᑦ ᐅᖅᓱᐊᓗᖕᒧᑦ ᐃᑲᔫᑎᑦ ᐊᑕᐅᓯᐊᕐᓗᓂ ᐊᑭᓕᐅᑕᐅᕗᖅ $1,000−ᖑᓪᓗᓂ 
ᐱᔪᓐᓇᖅᑎᑕᐅᔪᓄᑦ ᐃᒡᓗᓂᒃ ᓇᖕᒥᓂᖃᖅᑎᓄᑦ ᓄᓇᕗᒻᒥ.  

ᖃᓄᐃᒻᒪᑦ ᓄᓇᕗᑦ ᒐᕙᒪᒃᑯᑦ ᐃᑲᔫᑎᓂᒃ ᐊᑐᐃᓐᓇᐅᑎᑦᑎᕙᑦ?  

ᓄᓇᕗᑦ ᒐᕙᒪᒃᑯᑦ ᐃᑲᔫᑎᒥᒃ ᐊᑐᐃᓐᓇᐅᑎᑦᑎᕗᑦ ᐊᑭᓕᖅᓱᕆᐊᓕᖏᑦ ᒥᒃᖠᒋᐊᖁᓪᓗᒋᑦ ᓇᖕᒥᓂᖅ ᐃᒡᓗᖃᖅᑎᓄᑦ 
ᓄᓇᕗᒻᒥ. 

ᑭᒃᑯᑦ ᐱᔪᓐᓇᖅᑎᑕᐅᕙᑦ? 

ᐱᔪᓐᓇᖅᑎᑕᐅᓂᐊᖅᐳᑦ ᓇᖕᒥᓂᖅ ᐃᒡᓗᖃᖅᑎᐅᓂᖓᓂ ᓇᓗᓇᐃᖅᓯᔪᑦ ᓄᓇᕗᒻᒥ ᑎᓯᐱᕆ 1, 2023-ᒥᑦ 
(ᐱᔪᓐᓇᖅᑎᑕᐅᕝᕕᖓᑕ ᐅᓪᓗᖓ).  ᑕᑯᑎᑦᑎᔭᕆᐊᖃᕐᒥᔪᑎᑦ ᑖᓐᓇ ᐃᒡᓗ ᐊᖏᕐᕋᕆᓪᓗᐊᑕᓚᐅᕐᓂᕐᓂ ᑕᕝᕙᓂ 
ᐅᓪᓗᕐᒥ. ᐊᓯᖏᓐᓂᒃ ᒪᓕᒐᕐᓂᒃ ᐊᑐᖅᑎᑦᑎᑐᐃᓐᓇᕆᐊᓕᑦ ᖃᓄᐃᓕᖓᓂᖏᓐᓂᒃ ᓇᓗᓇᐃᖅᓯᒪᔪᓂᑦ. 

ᖃᓄᖅ ᐃᑲᔫᑎᒥᒃ ᐱᓇᔪᒍᓐᓇᖅᐳᖓ? 

ᑎᑎᕋᕐᓗᒍ 2024−ᒥ ᓇᖕᒥᓂᖃᖅᑎᓄᑦ ᐅᖅᓱᐊᓗᖕᒧᑦ ᐃᑲᔫᑎᓄᑦ ᐱᓇᔫᑎ ᓇᒃᓯᐅᑎᓗᒍᓗ ᑮᓇᐅᔭᓕᕆᔨᒃᑯᓐᓄᑦ 
ᐃᓚᖃᕐᓗᓂ ᐱᔭᕆᐊᓕᖕᒥᒃ ᓇᓗᓇᐃᖅᓯᔾᔪᑎᒥᒃ ᐃᒡᓗᒥᒃ ᓇᖕᒥᓂᖃᕐᓂᕐᓄᑦ. ᑖᓐᓇ ᑎᑎᕋᕆᐊᓕᒃ ᐊᑐᐃᓐᓇᐅᔪᖅ 
ᐃᑭᐊᖅᑭᕕᑦᑎᓐᓂ: www.gov.nu.ca/finance.  ᓇᒃᓯᐅᑎᔪᓐᓇᖅᑕᑦ ᑎᑎᕋᕆᐊᓕᒃ ᖃᕆᑕᐅᔭᒃᑯᑦ ᐅᕙᓂ. 

ᖃᖓ ᐃᓱᓕᕝᕕᒃᓴᖃᖅᐸ ᐱᓇᔪᒍᒪᔪᓄᑦ? 

ᐱᓇᔪᒋᐊᖃᖅᐳᑎᑦ ᑎᓯᐱᕆ 31, 2024 ᑐᖔᓂ. ᓄᓇᕗᑦ ᒐᕙᒪᒃᑯᑦ ᐱᓇᔫᑎᓂᒃ ᐃᓱᒪᒃᓴᖅᓯᐅᕈᑎᖃᔾᔮᙱᑦᑐᑦ ᑖᓐᓇ 
ᐅᓪᓗᖅ ᐊᓂᒍᖅᓯᒪᓕᖅᐸᑦ.    

ᑭᓱᓂᒃ ᐃᑲᔪᖅᑐᐃᔪᓂᒃ ᑎᑎᖅᑲᓂᒃ ᐱᔭᕆᐊᖃᖅᐳᖓ? 

https://www.gov.nu.ca/iu/kiinaujalirijikkut/information/2023-nangminiq-igluqaqtinut-uqsualungmut-ikajuutit
https://www.gov.nu.ca/iu/kiinaujalirijikkut/information/2023-nangminiq-igluqaqtinut-uqsualungmut-ikajuutit
https://can01.safelinks.protection.outlook.com/?url=https%3A%2F%2Fforms.office.com%2FPages%2FResponsePage.aspx%3Fid%3Dd77rcoB6vUmHZ6GdCKt0bFpEH2eVkVZGlf-bLPBhJuFUNTFDU0ZUREs0U1g3TUhFNzhUUFBHRExQUS4u&data=05%7C01%7CHCaseyFIN%40GOV.NU.CA%7Cfacb6b0861e84957d39b08dbf50b70bf%7C72ebbe777a8049bd8767a19d08ab746c%7C0%7C0%7C638373202126105821%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=AbmIG4KP%2BkCYjjLFv6eDokdelWJPbyZ%2FlVZq32e9lxw%3D&reserved=0


ᒪᒃᐱᒐᖅ2 ᐅᕙᙵᑦ4 
 

2023−ᒥ ᓇᖕᒥᓂᖃᖅᑐᓄᑦ ᐅᖅᓱᐊᓗᖕᒧᑦ ᐃᑲᔫᓯᐊᖅᑖᓚᐅᕈᕕᑦ, ᓇᓗᓇᐃᖅᓯᔾᔪᑎᒥᒃ ᑐᓂᓯᒃᑲᓐᓂᕆᐊᖃᙱᑦᑐᑎᑦ. 

2023−ᒥ ᓇᖕᒥᓂᓕᖕᓄᑦ ᐅᖅᓱᐊᓗᖕᒧᑦ ᐃᑲᔫᓯᐊᖅᑖᓚᐅᙱᒃᑯᕕᑦ, ᓇᓗᓇᐃᖅᓯᔭᕆᐊᖃᖅᐳᑎᑦ ᓇᖕᒥᓂᖅ 
ᐃᒡᓗᖃᕐᓂᕐᓂ ᑎᓯᐱᕆ 1, 2023−ᒥ. ᐃᓚᓕᐅᔾᔨᓗᑎᑦ ᓇᓕᐊᖕᓂᑐᐃᓐᓇᖅ ᐊᑕᐅᓯᕐᒥᒃ ᐅᑯᓂᖓ ᑎᑎᖅᑲᓂᒃ 
ᐱᓇᔫᑎᒋᔭᕐᓄᑦ ᓇᓗᓇᐃᖅᓯᔾᔪᑎᒋᓗᒍ 

• ᓇᖕᒥᓂᖃᕐᓂᕐᒧᑦ ᓇᓗᓇᐃᒃᑯᑕᕕᑦ ᐊᔾᔨᖓᓂ (ᐱᔭᐅᔪᓐᓇᖅᑐᑦ ᓄᓇᕗᒻᒥ ᒐᕙᒪᒃᑯᑦ ᓄᓇᓕᕆᔨᖓᑕ 
ᑎᑎᕋᕐᕕᖓᓂ) 

• ᖃᖓᑦᑎᐊᓕᓴᕐᒥᒃ ᓇᖕᒥᓂᖃᕐᓂᕐᒧᑦ ᑖᒃᓰᔭᕈᑎᑦ ᖃᐅᔨᓴᖅᑕᐅᔾᔪᑎᕕᑦ ᐊᔾᔨᖓᓂ 
• ᖃᖓᑦᑎᐊᓕᓴᕐᒥᒃ ᓄᓇᒧᑦ ᑖᒃᓰᔭᕈᑎᑦ ᐊᑭᓕᒐᒃᓴᕕᑦ ᐊᔾᔨᖓᓂᒃ 

ᑖᒃᑯᓂᖓ ᑎᑎᕋᖅᓯᒪᔪᓂᒃ ᓇᓕᐊᖕᓂᑐᐃᓐᓇᖅ ᐱᓯᒪᙱᒃᑯᕕᑦ, ᕼᐋᒻᓚᒃᑯᓐᓂ ᐃᖅᑲᓇᐃᔭᖅᑎᖓᓂᒃ 
ᑮᓇᐅᔭᒃᑯᕕᖕᒥᓪᓘᓐᓃᑦ ᐃᖅᑲᓇᐃᔭᖅᑎᒥᒃ ᐊᑎᓕᐅᖅᑎᑦᑎᔭᕆᐊᖃᕐᓂᐊᖅᐳᑎᑦ ᐱᓇᔫᑎᒋᔭᕐᓂᒃ ᓇᓗᓇᐃᖅᓯᖁᓪᓗᒍ 
ᒪᓕᒐᖅᑎᒍᑦ ᓇᖕᒥᓂᖃᖅᑎᐅᓂᕐᓄᑦ ᐊᖏᕐᕋᕆᔭᕐᓄᑦ. 

ᖃᓄᖅ ᐱᓇᔫᑎᒐ ᑐᓐᓂᖅᑯᑎᒋᔪᓐᓇᖅᐸᕋ? 

ᐱᓇᔫᑏᑦ ᓇᒃᓯᐅᑎᔪᓐᓇᖅᑕᐃᑦ ᐊᒻᒪ ᐃᑲᔪᖅᑐᐃᔾᔪᑎᑦ ᑎᑎᖅᑲᑦ ᐊᔾᔨᒌᖏᑦᑐᑎᒍᑦ: 

ᖃᕆᑕᐅᔭᒃᑯᑦ: ᑎᑎᕋᕆᐊᓕᐅᑉ ᐊᑦᑕᑕᕐᕕᖓ (ᖃᐅᔨᒪᔭᕆᐊᓕᒃ: ᐃᕐᖐᓐᓈᖅᑕᐅᒃᑯᑦ ᑎᑎᕋᕆᐊᖃᕐᓂᐊᖅᐳᑎᑦ 
ᓇᖕᒥᓂᖃᖅᑎᐅᓂᕐᓄᑦ ᑎᑎᖅᑲᓂᒃ ᐊᑖᓃᑦᑐᒧᑦ ᑐᕌᕈᑎᒧᑦ) 

ᐃᕐᖐᓐᓈᖅᑕᐅᒃᑯᑦ:  homefuelrebate@gov.nu.ca  

ᑎᑎᖅᑲᒃᑯᕕᒃᑯᑦ:  2024 Homeowner Fuel Rebate 
  Taxation and Insurance, Department of Finance 
  Government of Nunavut 
  924 Mivvik St., Iqaluit, NU X0A 0H0 

ᐅᐸᒍᑎᓗᑎᑦ: ᐃᖃᓗᖕᒥᐅᑦ, ᐃᖃᓗᒃᑑᑦᑎᐊᕐᒥᐅᑦ, ᑲᖏᖅᖠᓂᕐᒥᐅᑦ ᐊᒻᒪ ᐃᒡᓗᓕᖕᒥᐅᑦ ᐱᓇᔫᑎᒥᓂᒃ 
ᐊᒡᔭᖅᓯᔪᓐᓇᖅᑐᑦ ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᓐᓄᑦ. ᐊᓯᖏᓐᓂ ᓄᓇᓕᖕᓂ, ᒐᕙᒪᒃᑯᓐᓄᑦ 
ᑐᓴᐅᒪᔪᓕᕆᔨ ᐃᑲᔪᖅᑕᐅᔪᓐᓇᖅᐳᑎᑦ. 

ᐱᓇᔫᑎᒋᔭᕋ ᑐᓐᓂᐊᓂᒃᑯᒃᑯ ᖃᓄᐃᓐᓂᐊᖅᐸ? 

ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᕆᔨᖏᑦ ᐱᓇᔫᑎᒋᔭᕐᓂᒃ ᕿᒥᕐᕈᑦᑎᐊᕐᓂᐊᖅᐳᑦ ᓇᓗᓇᐃᖅᓯᓇᓱᒡᓗᑎᒃ ᒪᓕᒋᐊᓕᖕᓂᒃ 
ᒪᓕᒃᑲᓗᐊᕐᒪᖔᑦ. ᐃᓕᖕᓄᑦ ᖃᐅᔨᒋᐊᑐᐃᓐᓇᕆᐊᓖᑦ ᑐᑭᓯᒋᐊᒃᑲᓐᓂᕈᒪᓗᑎᒃ ᐅᕝᕙᓘᓐᓃᑦ ᐱᓇᔫᑎᒋᔭᐃᑦ 
ᑐᑭᓯᓇᖅᓯᑎᒃᑲᓐᓂᕐᓗᒍ. 

ᑮᓇᐅᔭᓕᕆᔨᒻᒪᕇᑦ ᓈᒻᒪᒍᓱᓕᖅᐸᑕ ᐱᔪᓐᓇᖅᑎᑕᐅᔪᑦ ᒪᓕᒋᐊᓕᖏᓐᓄᑦ, ᐊᑭᓕᐅᑎᒥᒃ ᑐᓂᓯᓂᐊᖅᐳᑦ. 
ᐊᑭᓖᔾᔮᖏᑦᑐᑦ ᐊᓯᐊᒍᑦ.  

ᖃᓄᖅ ᐊᑭᓕᖅᑕᐅᓂᐊᖅᐸᑦ? 

ᓄᓇᕗᑦ ᒐᕙᒪᒃᑯᑦ ᓇᒃᓯᐅᔾᔨᓇᔭᖅᑐᑦ ᐱᔪᓐᓇᖅᑎᑕᐅᔪᒧᑦ ᑐᓂᔭᐅᔪᒧᑦ ᑐᕌᕈᑎᖓᓄᑦ ᐱᓇᔫᑎᒥᓂᒃ ᑎᑎᕋᖅᓯᒪᔭᖓᓂ.  
ᐱᔪᓐᓇᖅᑎᑕᐅᔪᖅ ᐃᒡᓗᒥᒃ ᓇᖕᒥᓂᖃᖅᑐᖅ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᒃᐸᑦ, ᐊᑭᓕᐅᑎᒥᒃ 
ᑐᓂᓯᓂᐊᖅᐳᒍᑦ ᓄᓇᕗᑦ ᒐᕙᒪᒃᑯᑦ ᐊᑭᓕᖅᓱᐃᔾᔪᑎᖓᒍᑦ ᐊᔪᕐᓇᙱᑉᐸᑦ. 

ᖃᖓ ᓂᕆᐅᒍᓐᓇᖅᐳᖓ ᐊᑭᓕᐅᑎᒥᒃ? 

mailto:homefuelrebate@gov.nu.ca
https://can01.safelinks.protection.outlook.com/?url=https%3A%2F%2Fforms.office.com%2FPages%2FResponsePage.aspx%3Fid%3Dd77rcoB6vUmHZ6GdCKt0bFpEH2eVkVZGlf-bLPBhJuFUNTFDU0ZUREs0U1g3TUhFNzhUUFBHRExQUS4u&data=05%7C01%7CHCaseyFIN%40GOV.NU.CA%7Cfacb6b0861e84957d39b08dbf50b70bf%7C72ebbe777a8049bd8767a19d08ab746c%7C0%7C0%7C638373202126105821%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=AbmIG4KP%2BkCYjjLFv6eDokdelWJPbyZ%2FlVZq32e9lxw%3D&reserved=0

ᐊᒃᓱᕈᕐᓗᑕ ᐱᓕᕆᓂᐊᖅᐳᒍᑦ ᐱᓇᔫᑎᓯ ᑲᒪᒋᑲᐅᑎᒋᓗᒍ. ᓂᕆᐅᒃᐳᒍᑦ ᐱᓇᓱᐊᕈᓯᑦ ᑎᓴᒪᐸᓗᖕᓂᑦ ᑐᒃᓯᕋᐅᑎᖕᓂᑦ 
ᑎᑎᕌᓂᒃᓯᒪᔪᒥᒃ ᐱᓚᐅᖅᑎᓪᓗᑕ ᐃᑲᔫᓯᐊᕋᔭᕐᓂᖏᓐᓂᒃ ᐱᑎᑕᐅᓂᐊᖅᑐᑦ. ᐸᕐᓇᒃᑕᐅᓯᒪᓂᖏᓐᓄᑦ ᒪᑐᓯᒪᓂᐊᖅᑐᑦ, 
ᑭᖑᕙᕆᐊᖅᓯᒪᑐᐃᓐᓇᕆᐊᓕᑦ ᐱᓇᔫᑎᑦ ᑐᓐᓂᖅᑯᑕᐅᔪᑦ ᑎᓯᐱᕆ 2023−ᒥ.  

ᖃᓄᑐᐃᓐᓇᖅ ᑕᒻᒪᖅᓯᒪᔪᑦ ᐅᕝᕙᓘᓐᓃᑦ ᑎᑎᕋᕆᐊᓕᖕᒥᒃ ᑭᑭᑦᑎᓯᒪᔪᑦ ᐱᓇᔫᑎᖏᑦ ᐊᑭᓕᐅᑎᒋᓂᐊᖅᑕᖏᑦ 
ᑭᖑᕙᕆᐊᖅᑕᐅᓂᐊᖅᐳᑦ. ᐱᓇᔫᑎᑦ ᐅᓄᕐᓂᖏᑦ ᐱᔭᕗᑦ, ᑮᓇᐅᔭᒃᓴᐃᑦ ᑎᑎᖅᑲᒃᑯᕕᒃᑰᖅᑎᑕᐅᔪᑦ ᐊᑯᓂᐅᓂᖏᑦ, 
ᐊᒻᒪ ᓄᓇᕗᑦ ᒐᕙᒪᒃᑯᑦ ᑮᓇᐅᔭᒃᓴᓕᐅᕐᕕᒋᕙᒃᑕᖏᑦ ᐊᒃᑐᐃᔾᔪᑕᐅᓂᐊᕆᕗᑦ ᐊᑭᓕᐅᑎᒋᓂᐊᖅᑕᕐᓄᑦ.   

ᑭᓱᒃᑲᓐᓃᑦ ᒪᓕᒋᐊᓕᑦ ᐊᑐᖅᑕᐅᕙᑦ? 

ᐅᓄᙱᑦᑐᑦ ᐊᓯᖏᑦ ᐊᒡᓚᕝᕕᓕᕆᔾᔪᑎᑦ ᒪᓕᒋᐊᓖᑦ ᐊᑐᑐᐃᓐᓇᕆᐊᓕᑦ. ᐆᒃᑑᑎᒋᓗᒍ: 

• ᓄᓇᕗᑦ ᒐᕙᒪᒃᑯᑦ ᑐᓂᓯᔾᔮᖏᑦᑐᑦ ᐊᑕᐅᓯᐅᖏᑦᑐᒥᑦ ᐊᑭᓕᐅᑎᒥᑦ ᐊᑐᓂᑦ ᓇᖕᒥᓂᕆᔭᐅᔪᒧᑦ.  
• ᓄᓇᕗᑦ ᒐᕙᒪᒃᑯᑦ ᑐᓂᓯᔾᔮᙱᑦᑐᑦ ᐊᑕᐅᓯᐅᙱᑦᑐᒥᒃ ᐊᑭᓕᐅᑎᒥᒃ ᐃᓄᖕᒧᑦ ᐊᑕᐅᓯᕐᒧᑦ, 

ᐊᑕᐅᓯᐅᙱᑦᑐᒥᒃ ᓇᖕᒥᓂᖃᕋᓗᐊᖅᐸᑕ. 
• ᐃᓄᐃᑦ ᓄᓇᕗᑦ ᓯᓚᑖᓄᑦ ᓅᓯᒪᐃᓐᓇᕐᓂᐊᓕᖅᑐᑦ ᐃᑲᔫᓯᐊᕈᓐᓇᙱᑐᐃᓐᓇᕆᐊᓕᑦ.  

ᑭᒃᑯᑦ ᐃᑲᔫᑎᒥᒃ ᐊᐅᓪᓚᑦᑎᕙᑦ? 

ᑮᓇᐅᔭᓕᕆᔨᒃᑯᑦ ᐊᐅᓚᑦᑎᕙᒃᐳᑦ ᐃᑲᔫᓯᐊᒥᒃ, ᓇᓗᓇᐃᖅᓯᓪᓗᑎᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓕᖕᓂᒃ, 
ᐊᑐᖅᑎᑦᑎᓪᓚᕆᒃᖢᑎᒃ ᒪᓕᒋᐊᓕᖕᓂᒃ, ᐃᓱᒪᓕᐅᕆᕙᒃᖢᑎᒡᓗ ᐃᓄᖕᒥᒃ ᐱᔪᓐᓇᖅᑎᑕᐅᓂᐊᖅᑐᒥᒃ.  

ᐋᖅᑭᒃᑕᐅᔪᑦ ᑮᓇᐅᔭᓕᕆᔨᒃᑯᑦ ᐊᐅᓚᑦᑎᔨᖏᓐᓄᑦ ᐃᓄᖕᒧᑦ ᐱᔪᓐᓇᖅᑎᑕᐅᔪᓄᑦ, ᐱᓇᔫᑎᓄᑦ ᐊᓯᖏᓐᓄᓪᓗ 
ᖃᐅᑕᒫᑦ ᐊᐅᓚᓂᕆᔭᐅᔪᓄᑦ ᑭᖑᓪᓕᖅᐹᖑᕗᑦ.  

ᐊᑐᖅᑐᐊᖅᑎᐅᔪᖓ ᑭᓯᐊᓂ ᓇᖕᒥᓂᖅ ᐅᖅᑰᓴᐅᑎᓐᓄᑦ ᐊᑭᓖᕙᒃᖢᖓ. ᐱᓇᔪᒍᓐᓇᖅᐳᖔ? 

ᐋᒃᑲ, ᑖᓐᓇ ᐃᑲᔫᑎ ᓇᖕᒥᓂᖅ ᐃᒡᓗᖃᖅᑎᓄᑐᐊᖅ ᓄᓇᕗᒻᒥ ᐊᑐᐃᓐᓇᐅᕗᖅ. 

ᐃᒡᓗᒥᒃ ᐊᑐᖅᑐᐊᖅᑎᑦᑎᔨᐅᔪᖓ ᐊᑭᓖᓲᖑᓪᓗᖓᓗ ᐅᖅᑰᓴᐅᑎᓄᑦ ᐃᒡᓗᒥᒃ ᐊᑐᖅᑐᐊᖅᑎᑕᓐᓄᑦ. 
ᐱᓇᔪᒍᓐᓇᖅᐳᖔ?  

ᑖᓐᓇ ᐃᑲᔫᑎ ᐃᒡᓗᓂᒃ ᓇᖕᒥᓂᖃᖅᑎᑐᐊᓄᑦ ᐊᑐᐃᓐᓇᐅᕗᖅ ᐃᒡᓗᒋᓪᓗᐊᑕᕐᓗᓂᐅᒡᓗ. ᑕᑯᑎᑦᑎᔪᓐᓇᕈᕕᑦ 
ᐊᖏᕐᕋᒥ ᓇᖕᒥᓂᕆᔭᕐᓂ ᐃᒡᓗᒋᓪᓗᐊᑕᕐᓗᒍ, ᐃᒡᓗᕈᓯᕐᓂᒃ ᐊᑐᖅᑐᐊᖅᑎᑦᑎᒐᓗᐊᕈᕕᑦ, 
ᐃᑲᔫᑎᑖᕈᓐᓇᑐᐃᓐᓇᕆᐊᖃᖅᑐᑎᑦ. ᐃᒡᓗᒥᒃ ᐊᑐᖅᑐᐊᖅᑎᑦᑎᒍᕕᑦ ᐊᓯᐊᓂᓪᓗ ᐃᓂᖃᕐᓗᑎᑦ, 
ᐃᑲᔫᑎᑖᕈᓐᓇᙱᑦᑐᑎᑦ.  

ᒫᓐᓇ ᐃᒡᓗᒥᒃ ᓂᐅᕕᖅᐸᓪᓕᐊᒐᒪ ᓄᓇᕗᒻᒥ ᑭᓯᐊᓂ ᒪᓕᒐᖅᑎᒍᑦ ᓇᖕᒥᓂᖃᖅᑎᐅᓕᔾᔮᙱᖦᖢᖓ ᑭᓯᐊᓂ ᑎᓯᐱᕆ 
1, 2023 ᐊᓂᒍᖅᐸᑦ. ᐱᓇᔪᒍᓐᓇᖅᐳᖔ? 

ᐋᒃᑲ, ᐃᓄᐃᑦ ᑭᓯᐊᓂ ᒪᓕᒐᖅᑎᒍᑦ ᓇᖕᒥᓂᖃᖅᑐᑦ ᐃᒡᓗᒥᓃᓪᓗᑎᒡᓗ ᐱᔪᓐᓇᖅᑎᑕᐅᔪᑦ ᐅᓪᓗᖓᓂ (ᑎᓯᐱᕆ 1, 
2023−ᒥ) ᐃᑲᔫᓯᐊᕈᓐᓇᕐᓂᐊᖅᐳᑦ.  

ᓇᖕᒥᓂᖃᖅᑐᖓ ᐃᒡᓗᒥᒃ ᓄᓇᕗᒻᒥ ᑭᓯᐊᓂ ᓄᓇᕗᑦ ᓯᓚᑖᓄᑦ ᓅᓯᒪᓕᕋᒪ. ᐱᓇᔪᒍᓐᓇᖅᐳᖔ?  

ᓄᓇᕗᒻᒥᐅᑐᐊᑦ ᐃᑲᔫᓯᐊᕈᓐᓇᖅᑎᑕᐅᔪᑦ.  ᐱᔪᓐᓇᑐᐃᓐᓇᕆᐊᖃᖅᑐᑎᑦ ᐃᑲᔫᓯᐊᒥᒃ ᓄᓇᕗᑦ ᓯᓚᑖᓂ ᓄᓇᖃᕈᕕᑦ 
ᑭᓯᐊᓂ ᐊᖏᕐᕋᕇᓐᓇᕐᓗᒍ (ᓲᕐᓗ, ᓅᓚᐅᑲᑐᐃᓐᓇᖅᓯᒪᓗᒍᕕᑦ ᐃᓕᓐᓂᐊᕆᐊᕐᓗᑎᑦ). ᓅᓯᒪᒍᕕᑦ 
ᓄᓇᕗᒥᐅᑕᐅᔪᓐᓃᕈᕕᓪᓗ, ᐃᑲᔫᓯᐊᒥᒃ ᐱᓇᔪᒍᓐᓇᙱᑦᑐᑎᑦ.  

ᓇᒧᑦ ᖃᐅᔨᒋᐊᒃᑲᓐᓂᕈᓐᓇᖅᐳᖓ? 

ᐊᐱᖅᑯᑎᑎᑦ ᐃᕐᖐᓐᓈᖅᑕᐅᒃᑯᑦ ᑎᑎᕋᕐᕕᒋᑎᒍᑦ ᐅᕗᖓ homefuelrebate@gov.nu.ca ᐅᕝᕙᓘᓐᓃᑦ 
ᐊᑭᖃᙱᑦᑐᒧᑦ ᐅᖃᓗᒍᓐᓇᖅᐳᑎᑦ ᐅᕗᖓ 1 (800) 316-3324.  



ᒪᒃᐱᒐᖅ4 ᐅᕙᙵᑦ4 
 

 




